
	Նախագծի 2-րդ կետով հանձնարարվում է  ՀՀ էկոնոմիկաի նախարարին (…) վարչապետի աշխատակազմ ներկայացնել ՀՀ կառավարության համապատասխան որոշման նախագիծ, որով կսահմանվեն համակարգը Հայաստանի խաղողագործության և գինեգործության հիմնադրամի կողմից ՀՀ էկոնոմիկայի նախարարությանը փոխանցելու կարգը, պայմանները և ժամկետները: Այս առումով հարկ է նկատի ունենալ, որ վերոնշյալ որոշումը կարող է ընդունվել համապատասխան լիազորող նորմի առկայության պարագայում:
	Ընդունվել է։

	2․ Արդարադատության նախարարություն
	10.11.2025թ․

	
	N /27.3/50306-2025

	ՀՀ արդարադատության նախարարության կողմից պետական փորձագիտական եզրակացություն չի տրամադրվում՝ ելնելով «Նորմատիվ իրավական ակտերի մասին» օրենքի 7-րդ հոդվածի 2-րդ մասի պահանջներից, համաձայն որոնց՝ փորձաքննության չեն ենթարկվում պարտադիր պահուստավորման նորմատիվի կամ հատուկ տնտեսական նորմատիվների սահմանմանը, Կենտրոնական բանկի կողմից բանկային տոկոսի հաշվարկային դրույքի և բանկերի կապիտալի հակացիկլիկ շեմի չափը սահմանելուն ուղղված` Կենտրոնական բանկի խորհրդի որոշումների նախագծերը, պետական և համայնքային բյուջեների վերաբաշխման, ինչպես նաև բյուջեի կատարումն ապահովող միջոցառումների վերաբերյալ ենթաօրենսդրական նորմատիվ իրավական ակտերի նախագծերը, հարյուր տոկոս պետությանը սեփականության իրավունքով պատկանող բաժնեմաս ունեցող փակ բաժնետիրական ընկերությունների և պետական ոչ առևտրային կազմակերպությունների ստեղծման, վերակազմակերպման և լուծարման վերաբերյալ ենթաօրենսդրական նորմատիվ իրավական ակտերի նախագծերը: 
Այնուհետև աշխատանքային կարգով ստացվել է Էկոնոմիկայի նախարարի տեղակալ Ա. Խոջոյանին ուղղված Արդարադատության նախարարության տեղակալ Տ. Դադունցի հետևյալ բովանդակությամբ դիրքորոշումը՝ Ներկայացված Նախագծի 2-րդ կետի առնչությամբ նշեմ, որ Նախագծով կարող է նման հանձնարարական տրվել, այդ մասով սահմանափակում չունենք: Սակայն, եթե այս դրույթը դիտարկվում է որպես լիազորող նորմ, անհրաժեշտ է հասկանալ, թե ինչ բնույթի ակտի մասին է խոսքը, ինչպես նաև այն անհրաժեշտ է գույքի տնօրինման հարցը դիտարկել «Հիմնադրամների մասին» օրենքի կարգավորումների շրջանակներում:
Մասնավորապես, խոսքը տվյալ դեպքում գնում է Հիմնադրամի սեփականության փոխանցման մասին, բայց Նախագծի 2-րդ կետով այդ մասին ուղղակի վերապահումը չի հանգեցնի սեփականության իրավունքի ավտոմատ փոխանցմանը և չի պարտավորեցնի Հիմնադրամին փոխանցել իր սեփականության իրավունքը: Ուստի, գործնական նման դրույթի նախատեսումը որևէ իրավական հետևանք չի ենթադրելու: Այնուհանդերձ, կարելի է դիտարկել բյուջեի վերաբաշխման նախագիծը և էլեկտրոնային տեղեկատվական համակարգը Հայաստանի խաղողագործության և գինեգործության հիմնադրամի կողմից Հայաստանի Հանրապետության էկոնոմիկայի նախարարությանը փոխանցելու վերաբերյալ հիմնական կարգավորումները մեկ Նախագծով սահմանելու հնարավորությունը:
	Ընդունվել է ի գիտություն։

	
	

	
	

	3․ Ֆինանսների նախարարություն 
	17.11.2025թ․

	
	N 01/9-2/25672-2025

	Առաջարկություններ չունենք: 
Միաժամանակ, հաշվի առնելով 2025թ. պետական բյուջեի վերաբաշխումների ներկայիս մակարդակը և մինչ տարեվերջ վերաբաշխումների տարեկան առավելագույն սահմանաչափը գերազանցելու ռիսկերը, առաջարկում ենք հետայսու ներկայացնել նախագծեր բացառապես փաստացի ստանձնված և մինչև տարեվերջ ֆինանսավորման ենթակա պարտավորությունների մասով:
	
Ընդունվել է ի գիտություն։

	4․ Կադաստրի կոմիտե 
	19.11.2025թ.

	
	N ՍԹ/20967-2025

	Խաղողի տնկարկների ռեեստրի էլեկտրոնային համակարգի լիարժեք և գործնական կիրառելիությունն ապահովելու նպատակով այն պետք է առաջնահերթ պարունակի իրական ժամանակում թարմացվող, արդիական և լիարժեք տվյալներ: Միայն այսպիսի տվյալների կառավարման ամբողջական ցիկլը թույլ կտա ռեեստրը դարձնել արդյունք ապահովող գործիք: Ընդ որում՝ Կադաստրի կոմիտեն դեռևս 2021 թվականից մի շարք գրություններով (N ՍԹ/9307-2021, N ՍԹ/2485-2022, N ՍԹ/7253-2022, N ՍԹ/8373-2022 և այլն) հայտնել է իր դիտարկումները խաղողի տնկարկների տարածական տվյալների ամբողջականության, ճշգրտության և արդիականության, ինչպես նաև ազգային գեոպորտալին ինտեգրելու անհրաժեշտության վերաբերյալ:
   Ելնելով վերոգրյալից՝ «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» ՀՀ կառավարության որոշման նախագծի՝ խաղողի տնկարկների ռեեստրի համակարգի ներդրման ծառայությունների դիմաց պայմանագրային պարտավորություններն ամբողջությամբ կատարելու համար անհրաժեշտ պետական բյուջեից լրացուցիչ գումար հատկացնելու վերաբերյալ Կադաստրի կոմիտեն հնարավորություն կունենա դիրքորոշում տրամադրելու ստեղծվելիք խաղողի տնկարկների ռեեստրում մուտքագրվող տարածական տվյալների, դրանց արդիականության ապահովման մեխանիզմների մասին ամբողջական տեղեկատվություն տրամադրելու պարագայում:

	Ընդունվել է ի գիտություն։
Ներկայումս ընթացքի մեջ են «Գյուղատնտեսական (խաղողի) արժեշղթայի կառավարման համակարգի» (այսուհետ՝ Համակարգ) ծրագրային ապահովման մշակման աշխատանքները։ Աշխատանքներն իրականացվում են գյուղատնտեսական արժեշղթաների և հողային ռեսուրսների կառավարման ոլորտում առաջատար ABACO S.p.A (Diagram ընկերությունների խումբ) ընկերության կողմից։ Համաձայն տեխնիկական առաջադրանքի՝ Համակարգը նախատեսված է ապահովելու իրական ժամանակում թարմացվող, արդիական և ամբողջական տվյալների հավաքագրման ու պահպանման համար անհրաժեշտ գործիքակազմը։ Բացի այդ, որպես հիմնական տեխնիկական պահանջ, նախատեսվում է, որ Համակարգը պետք է ապահովի փոխգործելիություն «Ես եմ» ազգային նույնականացման հարթակի և համապատասխան պետական տվյալների բազաների հետ, ներառյալ ազգային գեոպորտալի հետ ինտեգրման հնարավորությունը։
Ինչ վերաբերում է 2021 թվականից Կադաստրի կոմիտեի կողմից ներկայացված գրությունների, տեղեկացնում ենք, որ Հայաստանի խաղողագործության և գինեգործության հիմնադրամի կողմից 2020-2021թթ իրականացված աշխատաքների արդյուքնում ստեղծվել են խաղողագործական շրջանների մինչև 15 սմ ճշտությամբ օրթոֆոտոհատակագծեր, ինչը հնարավորություն է տվել իրականացնել փաստացի առկա խաղողի տնկարկների նույնականացումը, սահմանազատումը և դրանց ճշգրիտ մակերեսների որոշումը: Միջազգային փորձի հիման վրա  տնկարկների վերաբերյալ 70% տեղեկատվության հավաքագրումը բավարար է Համակարգի նախնական գործարկման համար։ Հաշվի առնելով, որ խաղողը բազմամյա բույս է, ամբողջական տվյալների թարմացումը անհրաժեշտ է իրականացնել յուրաքանչյուր հինգ տարին մեկ։ Հետևաբար, հավաքագրված տվյալները կծառայեն Համակարգի նախնական մուտքային տեղեկատվության աղբյուր և կթարմացվեն գործարկման ընթացքում։ Սակայն հարկ է նշել, որ վերը նշված գործողությունները կատարելու նպատակով անհրաժեշտ է ապահովել «Գյուղատնտեսական (խաղողի) արժեշղթայի կառավարման համակարգի» (այսուհետ՝ Համակարգ) ծրագրային ապահովման մշակման աշխատանքների իրականացման համար անհրաժեշտ միջոցների հատկացումը։



